
Դ. ՎԱՐՈՒԺԱՆԻ ՅՈԲԵԼԵԱՆԻՆ ԱՌԹԻՒ

ԴԱՆԻԷԼ ՎԱՐՈՒԺԱՆ ԲԱՆԱՍՏԵՂԾ ԵՒ ԱՐՈՒԵՍՏԱԳԷՏ

ԲԱՆԱՍՏԵՂԾՈՒԹԵԱՆ ՆԿԱՐԱԳԻՐԸ ԵՒ ԱՐՈՒԵՍՏԻՆ

ԿԱԶՄԱՒՈՐՈՒՄԸ

Ընթացիկ տարին կը նշէ Դանիէլ Վարուժանի ծննդեան 100ամ
հակը: Հայրենիքէն Սփիւռք՝ հայ ժողովուրդը կը ջանայ իր մե-
ծարանքի լաւագոյն լուրքն ընծայել մեծ Բանաստեղծին, յոբելի--
նական հրատարակութիւններով, ուսումնասիրութիւններով, գրա
կան--գեղարուեստական հանդէսներով: Այսպիսի նշելի հանդէս մը
տեղի ունեցած է 25 Ապրիլ 1984, Չորեքշաբթի երեկոյ, Հալէպի Հ. Բ.
Ը. Միութեան սրահին մէջ, հովանաւորութեամբ երեք հայ կրօնական
Համայնքապետերուն, նախաձեռնութեամբ Հալէպի Մխիթ-արեան
Վարժարանին եւ կազմակերպութեամբ Համազգային Մշակութային
եւ Կրթական Ընկերակցութեան: Օրուան գլխաւոր բանախօսը եղած
է Վենետիկէն այս առթիւ յատկապէս հրաւիրուած՝ <<Բազմավէպ>>ի

խմբագրապետ Լեւոն Զէքիեան: Ստորեւ այդ բանախօսութիւնը,
որու պատճէնը, առանց քննական ծանօթագրութիւններուն, արդէն
լոյս տեսած է սփիւռքի զանազան թերթերուն մէջ:

ԽՄԲ.

<<Բանաստեղծները իրենց ատեղծագործութեան մէջ կառաջնոր-
դուին ոչ թէ դիտութենէն, այլ տեսակ մը բնաղդէէ եւ այստուածաւ

յին ներշնչումէ, ինչպէս դուշակներն ու մարգարէները>>՝ , կ՝ըստէր դա
րերու իմաստութեան պատգամը Պղատոն: Իսկ մարդկային քաղա
քակրթոսթեան աստղակամարին միսս ծայրի հորիզոններէն՝ հնդիկ

1. ПЛАТОN, "AтоZoyla Eoxpdtous, 25, с: (фice: cevi xal Ev%oualdfovres).

ՊՂԱՏՈՆ, Պաշտպանութիւն Սոկրատայ, թրդ. Հ. ՍՈՒՔՐԵԱՆ, Վենետիկ,
1777, էջ 44-45 <<Ծանեայ արդ եւ յաղագս քերթողացն այսուիկ սակաւ, զի
ոչ իիմաստութեամբ քերթէին՝ ղոր ինչ քերթեցին, այլ նրբութեամտ ոմամը ար-
տաքոյ զգայութեան լինելով, որպէս դիւթքն եւ տեսողքն տեսլեանն>>:

Ռաժասեքարա հետեւեալ ձեւով սահմանէր ներշնչումը. <<Ներ
շնչումը, կ՝ըտէր այն բանն է՝ որ կը շողացնէ հողիին մէջ բառերու

-
ղանդուածը, գաղափարներու կարաւանը, քերթողական զարդերու
հ.խւտքը, արտայայտչական ընթացակերպերը եւ այլ նման բաներ>>2:

Եթէ այս է Ներշնչումը, եւ այդ՝ աստուածային, ուրեմն այնքան
աւելի պիտի մխրճի բանաստեղծութիւնը Աստուածայինի ոլորտնե--

րուն մէջ, որքան աւելի հղօր ըլլայ քերթուածին ներգործութիւնը,
փոխանցելու համար զայն ընկալող հողփին՝ իրականոսթեան հետ այն
ներքնադոյն, անմիջական, անտարաղելի հաղորդակցութիւնը, ինչ
պէս նոյնինքն զայն առթող ներշնչումը: Ու այս վերափոխումը
տեղի կ՝ունենայ ամէն անգամ՝ երբ թրթռայ մեր հոդին իրաւ, մեծ,
հանճարեղ բանաստեղծութեան մը յոյղերով:

Դանիէլ Վարուժան, որու ծննդեան հարիւրամեայ յոբելեանը so-
նախմբելու եւ այդ ծննդեան լուաասսակ խորհուրդին մեր յափըշ-
տակուած հոգիներուն համրոյրը դրոշմելու համար հաւաքուած ենք
այսօր, կը պատկանի այն իրաւ բանաստեղծներու հույրին, որոնց աւ

նունին քով կոթողուած են ոսկետառ քանդակով՝ Մեծ ու պիտի
չվարանէի աւեղցնել - Հանճարեղ մակդիրները:

Մեծութիւն մը, որ այլեւս ճանչցուած, վաւերացուած, կնքուած
է ըլլա՛յ մեր ազդային դրադատութեան բոլոր այլազան եւ այլուղի
հոսանքներէն՝ Օշականէն Ճանաշեան, Հայաստանէն Սփիւռք, ըլլա՛յ
բոլոր այն օտար գրադատներէն՝ որոնք ունեցած են պատեհութիւնը
շփուելու Վարուժանի գործին հետ3: Ու զարմանալի չթուի հանճարի

2. RAJASEKHARA, Kavyamimamsa, մէջթերուած՝ L'Art Poetique, parJ. CHARPIER et P. SEGHERS, Paris 1956, էջ 50:
3. <ԶԶրարտուղող>> ձայներ մը լսուեցան ճիշտ Վարուժանի հարիւրամեակին առթիւ:

Զուլալ Գազանճեան՝ <<Յառաջ. Միտք եւ Արուեստ> ամսագրին մէջ (թիւ 82,
1 Ապրիլ 1984) երեւան եկած յօդուածով մը՝ Վարուժանը նկատելով հանդերձ

մեր քաղաքակրթութեան լաւագոյն ներկայացուցիչներէն, <մեծագոյն>>ը մեր

օրերու գրագէտներէն, կը պնդէ, սակայն, թէ Վարուժան՝ բանաստեղծութեան

<<բաղկացուցիչ բոլոր տարբերուն դումարն է... բացի կարեւորագոյնէն՝ ջոր
բանաստեղծութեան մէջ բանաստեղծականը կը կոչենք. այն՝ որ քերթուածը

պիտի բռնէ. պահէ>>: Արդէն քանի մը տող առաջ հեղինակը հաստատեր էր՝
<< Հացին երգը" կարդարէս ւետք միշտ այս ստողերն .է որը վերյիշեմ, դուրսէն
եկած այս թելադրութիւնը՝ զոր բնանկարը, մթնոլորտը կը պահանջէ. Մեծտ-
րենցի (դուք ըտէք՝ նաեւ ցեղին) շունչը, տր Վարուժանի տարձր գրականու-
թեան քիչ մը բանաստեղծութիւն բերէ: ... Վերցուցի՞ք թելադրականը.- մեռաւ

քերթուածը>> <<ննդդծումները «մեղմէ՝ Հ. Լ. Զ.), Նման դատաստան զոր ոչ
միայն չենք կրնար իւրացնել, այլ նոյնիսկ իր մեկնած տեսանկիւնէն իսկ
դիտելով՝ ծայրայեղ կը նկատենք, կ՝ենթարդրէ բնականաբար բանաստեղծու-

թեան ուրոյն ըմբռնում մը, որ անցողարար բացայայտուած ալ է յօդուածի ըն
թացքին, որուն համաձայն <բանաստեղծական>ին էութիւն կը կայանայ <<ես>ին,

անձնականութեան, ենթակայականութեան հաստատում:ին մէջ: Քրոչէով փր

թռիչքը բանաստեղծութեան մը մէջ՝ ուր խտացած, անձնաւորուած,
կենսագործուած է երեքհազարամեայ մշակոյթով ժողովուրդի մը
ուզին, Վահագնի բոցագէս ծնունդէն մինչեւ Հացեկացի Մարդարէն,
Աւարայրի զարմերէն մինչեւ Անիի զմբէթները, Նարեկի ողբերդու-
թենէն մինչեւ Կխրիկեան փառքերը, մինչեւ Քուչակ եւ Հալիձոր,
մինչեւ Վենետիկ ու Տէր Զօր:

Ծնած՝ Բրգնիկ, մօտիկը պատմական Փոքր Հայքի աւագ ոստան_
ներէն Սեբաստիոյ, 20 Ապրիլ 1884ին, հոն ստճած Վարուժանի ման-
կութիւնը <<ուռենիներու տխուր հովանիներուն տակ երազկոտ, կամ
գետեզերքներուն վրայ բադերուն քարեր նետելով անառակօրէն>> 4,
ինչպէա ինքն իսկ .կ-ըսէր Թէոդիկի ուղղուած փր նամակին մէջ:

Ալիտի ջուրերէն աւիշ ծծած հայրենի այդ բնավայրը, եթէ խու
րապէա ակօսած է Վարուժանի ներշնչումի հուները՝ մինչեւ իր ան--

սւարտ գլուխ դործոց Հացին Երգը, կարելի է ըսել թէ բանաստեղ
ծին անհետ կորած հէք աճ,իւններուն՝ որոնք խորան մ՝ունին բովան
դակ Հայութեան սրտին մէջ, այդ բնավայրը .կ՝ ընծայէ նսեւ գրեթէ
թանձրացող շիրիմ սՈր՝ ուր երազած եմ թէ կը հանգչի եւ Վարուժան
իր համեստ դեղակիցներուն միջեւ, ամէն անգամ երբ, աչքերա տև-
ւեռուն դէպի արեւեղք՝ Ալիսի անտես ափերը, Հոդեհանգստեան պաշ

րանաձեւումի գագաթնակէտին հասած այս տեսութիւնը, տրուն հետեւողաման
մնալով՝ Քրոչէ բանաստեղծութեան կալուածէն դուրս վտարած էր նոյնինքն
Տանդէի <պատմական>> մասերը, ինչպէս ինք կ՝որակէր, ոչ մեծ մասամը
գերազանցուած է այսօր, պահելով հանդերձ իր վաւեր կողմերուն այժմէականու-

թիւնը, այլ կը բախի նաեւ տեսաբանական լուրջ դժուարութիւններու, քանի որ
կը հիմնուի ուղղակի գաղափարապաշտ իմաստասիրութեան, մանտւանդ անոր
ենթակայական ուղղութեան վրայ:

Աւելցնենք՝ թէ քաղձալի պիտի ըլլար, որ հեղինակը իր գրադատական
միտքերը, նաեւ իր ժխտական տեսութիւնները տուեալ բանաստեղծի կամ գործի
մը նկատմամբ, արտայայտէր զուսպ ձեւերով՝ քան այն ջոր կը գտնենք, օրիւ
նակի համար, հհետեւեալ բացատրութիւններուն մէջ. <<Անլռելի Զանգակատան*

մը միօրինակ, ձանձրարցնող ղօղանջը կամ Կիկոյի մը աժանկարապետ րառար
խաղերը>>, <Հայաստանի մոջ Չարենցի եւ Սփիւռքի մէջ Թէքէեանի անհամար,
անթիւ աղբահաւաքներուն մասին> եւլն.: Չենք կարծեր թէ նման արտայայ
տութիւններ նպաստեն մեր գրադատութեան կամ բանաստեղծութեան զարգաց-
ման, եթէ ընդհակառակն ամելի չպղտորեն մփտքերը՝ հրահրելով անձնական
կամ հաւաքական կիրքերը:

4. Առ Թէոդիկ, Կանտէն, 1 Նոյ 1908. ԴԵՐԵՆԻԿ ՃԻԶՄԷՃԵԱՆ, Դանիէլ Վարու-
ժան, Դպրոցական կեանքը, անտիպ նամակները, գրականութիւնը (այսուհետեւ՝

Դանիէլ Վարուժան) , տալ. <<Յուսաբեր>, Գահհիրէ, 1955, էջ 108: Նոյնը՝ ԴԱՆԻԷԼ

ՎԱՐՈՒԺԱՆ, Նամականի (այսուհետեւ՝ Նամականի), Երեւան 1965, էջ 157:

տօն մը մատուցած եմ՝ Շիշլիի գերեզմանատան մէկ անկիւնը դըտ
նուող Բրգնիկցիներու յատուկ թաղընն մէջ:

Բրգնիկի հետ՝ ուրիշ երկու բնավայրեր եւս պլիտի դրոշմեն Վա-

րուժանի երեւակայութեան մէջ իրենց գոյներն ու դիծերը: Անոնցմէ
առաջինը եղած է Պոլիս՝ փր չնա չխարհիկ բնութեամբ, ուր մըը ժա
մանէ Վարուժան, երկոտասանամեայ, 1896ի մռայլ օրերուն, եւ ուր
կը յաճախէ նախ Սագըզ Աղաճիի Մխիթարեան նախակրթարանը:
Ապա կ՝անցնի Քաղկեդոնի, այսինքն Քատըգիւղ կամ Քատըքէօյի
Մխիթարեան երկրորդական վարժարանը, ուր բախարը պիտի ունե
նայ հանդիպելու իր տաղանդը կանխատեսող պաշտելի դաատիարա-

կին՝ Հ. Արիստակէա Քասքանտիլեանի, եւ ուր, իր յասերով, <<երկար

ատեն պատանեկութիւնս երազած է ընդմէջ Մօտայի ծովակին եւ
Դուրեանի ոսկրներուն՝ Սկիւտար>>::

Երրորդ բնավայրը, որ հպօր ներգործութիւն մը ունեցած է Վա-

րուժանի երեւակայութեան վրայ՝ Վենետիկն է: <<Ամբողջովին մը
զգամ, կը գրէր Վարուժան, թէ Վենեսիկ ազդած է իմ վրաս իր գոյւ
ներու, ստուերներու եւ լոյսերու յաթափոփոխ գանձերով: Քաղաք

մը, ուր առանց ալատկերի մտածել կարելի չէ>>:
Բայց Վենեսիկի ազդեցութիւնը Վարուժանի վրայ չէ եղած լոկ

<<բնավայր>>ի մը՝ այլ միեւնոյն ատեն նսեւ <<միջավայր>>ի մը ազդե
ցութիւնը: Ինքն լիսկ Վարուժան .ըը հաստատէ ասիկա՝ երբ մը գրէ -
<<Երկու միջավայր ազդած են վրաս.- Վենետիկը իր Թիցիանոյով եւ
Ֆլանարը իր Վան-Տիդներով: Առջին.ին դոյները եւ վերջնոյն բար-
բարոս իրապաշտութիւնը յօրինած են վրձինա՝ զոր անափառութիւնն

ունիմ թաթխած աշլալու մի միայն հայրենի որդան կարմիրին մէջ եւ
ծովածուփ արեանը>> 1: Այս տողերով Վարուժան կուռ, բայց հա
մապարփակ արտայայտութիւն մը կու տայ փր լանաստեղծութեան

լնոյթին, մէկ կողմէ՝ անոր լայն հունին մէջ հոտող արտաքին բազ-
մաթիւ տնուցիչ թեւերով, միւս կողմէ՝ անոր խորապէս հայկական

ենթախորքով: Եւ այս դոյդ սաարբերուն Վարուժանի մէջ համերաշխ,

ներդաշն, գրեթէ կատարելութեան _խանգող ձույումն ալ անայլայլ

մէկ նշանը չէ՞ միթէ անոր տանաստեղծութեան ազգային եւ համա-

մարդկային կրկնակ ստարածքին: Արդարեւ, հարկ չկայ քիշեցնեզ՝ թէ
ամէն մեծ բանաստեղծութիւն կը բնորոշուի միանգամայն այս զոյդ
յատկանիշերով. ըսուած <<Ո՛չ ոք աւելի անգրիացի է քան Շէյքս-

5. Դանիէլ Վարուժան, անդ : Նամականի, էջ 057-158:

в Վ. ԱՀԱՐՈՆԵԱՆ, Դ. Վարուժանի ինքնակենսագրութ,իւնը, <Հայրենիք>>, Դ
(1926), թիւ 3, էջ 47: Նամականի, էջ 206: Պոլիսէն Վարդդէս Ահարտնեանի

ուղղոսած՝ 26 Մարտ 1914 թուակիր նամակէն:

7. Առ Թէոդիկ, նամակ. Դանիէլ Վարուժան, էջ 109: Նամականի, էջ 158:

փիր, բայց ո՛չ ոք աւելի մարդկային է իքան Շէյքսփիր. ո՛չ ոք աւելի
ֆրանսաց,ի է քան Ռասին, բայց ո՛չ աւելի մարդկային է քա՞ն
Ռասին>>:

Վենետիկի դերը Վարուժանի ձեւաւորման մէջ չի սպառիր, սա
կայն, այդ անկրկնելի քաղաքին բնական ու պրեղարուեստական բա
ցառիկ հրապոյրներով ու ճտխութեամբը: Աւելի ամփոփ, բայց եւ
ոչ նուազ եզական միջավայր մը, այն՝ զոր պիտի աիրէի .կոչել ալի
շանեան ասութեամբ մը Հայ_Վենետո, ստանձնած դուցէ ամէնէն

վճռական դերերէն մէկը՝ Վարուժանի մէջ արուեատագէտին ու քեր-
թողին ձեւաւորման ուղղութեամբ: Այս կէտը կարօտ է դուցէ որոշ
յստակում,ի մը, քանի որ ինքն իսկ Վարուժան ունի ոչ միշտ նոյնաւ

տիպ արտայայտութիւններ իր վարժարանին եւ առ հասարակ Վե-
նետիկի Մխիթարեան միջավայրին նկատմամբ: Շատ հատու կը թը-
ւին, օրինակի համար, իր հետեւեալ խօտքերը. <<Մխիթարեանները
սիստեմատիկ ազդեցութիւն չեն ներդործած հոգիիա վրայ>> в: Մա-
նաւանդ չեն պակա,իր իր նամակներուն մէջ մերթ ուժգնօրէն ժըխ-
տական ելոյթներ Մխիթարեաններու նկատմամբ: Ելոյթներ, որը կը
բացատրուին՝ ղանազան վանականներու հետ անձնական բախումնե-
րու, փոխադարձ անհամակրանքի, եւ կամ նիսթականի վերաբերեալ
հարցերու ազդեցութեամբ, որոնց մասին հոս ստեղը չէ անշուշտ ան
դրադառնալու: Բայց, թէ ո՛րքան կենսապէս իր ոգիին ներքնագոյն
ծարքերուն մէջ կը :կրէր Վարուժան Մվիթարի շունչը՝ կը համարիմ
թէ բաւական բիւրեղացած արտայայտութիւն մը կը դտնէ, երբ խըն
դրոյ առարկայ չեն կամ ազդեցութիւննին չեն զգացներ՝ իրեն համար
տաղտկալի անձեր կամ հարցեր, ինչպէս օրինակ հետեւեալ խոսքե
րուն մէջ. <<Եւ իմ ճամբորդի ցուպիս ծայրով քեզ կը բերեմ ողջոյնը
Մխիթարի սերունդին, եւ կը ծորեմ օրհնութիւնը Հիւրմիւզներու,
Բագրատունիներու եւ դաշնակաւոր Ալիշանին, եւ ըղեղա՝ հպարտ կը
զգայ զինք հպարտութեամբը Մխիթարեան իստէալին, եւ համբոյրու
վը հողիդ լուսաղանգ>>: Այապէս կը դրէր Վարուժան 1911ին, Մխի
թարի օրրան՝ <<Հողդարի բլրակին>> առջեւ%: Իսկ 1913, 27 Մարտ թը-
ւակիր նամակին մէջ՝ կը, գրէր Գարեդին Լեւոնեանին.. <<Զդուշու-
թեամբ կոխեցէ, Հայրերուն նուիրական կղզին. Ձեր ամէն մէկ «քայլը
կրնայ հանճարի, մը աճվունին հանդիպիլ>>10: Այս զգացումներուն եւ
համողումներուն իբրեւ դաւանական տարազում: կրնանք նկատել՝

Ալիշանն ու Պէշիկթաշլեանը նիւթ առնող այն բանախօսութիւնը, ղոր

8. Առ Վ. Ահարոնեան, նշ. նա,մակ. <<Հայրենիք>>, նշ. տեղ: Նամականի, անդ:
9. <<Հողդար>>, 1911, թ. 30: Նոյնը՝ Դ. ՎԱՐՈՒԺԱՆ, Երկեր (այսուհետեւ՝ Երկեր),

Երեւան 1984, էջ 452-453 :
10 - Դանիէլ Վարուժան, էջ 117: Նամականի, էջ 202:

կատարած Վարուժան 1913ի Նոյ. 9ին՝ Մուրատ- Ռափայէլեան
Նախկին Աշակերտաց Միութեան սարքած հանդէա.ին առթիւ1:

Արդարեւ, այնքան ակներեւ է Վարուժանի գործին վերլուծումէն
այս շփումը Մխիթարեան իրականութեան հետ, որ в. Օշական չէ
վարանած հաստատել - թէ Վարուժանի ևՐէջ <<ի՛ր լրումին կը յանդի
Մխիթարեան ազգայնականութիւնը>>)2:

Եթէ Բրգնիկ ծնունդ տուած, Պոլիս արթնցուցած, Վենետիկ ձե
ւած ու կերտած է Վարուժան բանաստեղծը, անոր հասունացման
ուղիին վրայ վերջին կարեւոր հանդրուանը եղած է Կանտ, Վարու-
Ժանի համալսարանական ուսումնավայրը, իր մշակութային ու բան-
ուորական այժմէական խմորումներու եռուն միջավայրով:

Ման,կութիւնը, աղքատութիւնը, տառասլանքը, արդէն վաղուց,
իր առաջին իսկ դրսեւորումներէն, դրոշմեր էվին Վարուժանի քնա-
րին վրայ իրենց անշփոթելի հետքը: Վենետկեան շրջանին պատկաւ
նող իր անդրանիկ հատորը՝ Սարսուռները յայսոնի վկայութիւնն են

ատոր: Նոյն շրջանէն է նմանապէս՝ հեղինակին կենդանութեան մեծ
մասամբ անտիպ մնացած եւ այս տարի Երեւանեան յոբելինական
հրատարակութեան մէջ լոյս տեսած Փուշի ակօսներ խորագրով տե-
տրը13- խորագիր մը՝ որ կ՝երեւի արդէն Սարսուռներու <<Մուսային>>

ձօնին մէջ.

<<Երգերն անոր պիտի պատմեն Սարաուռներ
Մարմնաւորուած իմ արիւնէա՛, շարժումէտ,
Ներշընչելով տողեր, փուշի ակօսներ,
Ուր, հողմակոծ, պիտ՝ ծըլի պիշան աղեկէզ>>:

Կանտի միջավայրը՝ մարդկային պիշտի, թշուառութեան, տը-
ւայսանքի ապրումներուն բոլորովին նոր շրջապատ մը կ՝ընձեռէր.
այն է՝ ճարտարարուեստականացող ընկերութեան մը մէջ բանուու
րական դասակարգին իրավիճակը, հարցերը, ենթարկուած ճնշում-

11. Բանախօսութ-ււն Տեար Դանիէլ Վարուժանի, <<Ասքսօրեայ Տեղեկատու> Մ.-Ռա-
փայէ եենն Նախկին Աշակերտաց Միութեան, Ե (1913), թիւ 30, էջ 98-100 :
Նոյնը՝ Ալիշան եւ Պէշիկթաշլեան խորագրով՝ Երկեր, էջ 491-494:

12. в. ՕՇԱԿԱՆ, Հայ Գրականութիւն, Երուսաղէմ, 1942, է,ջ 494 (ընդգծումը մեզմէ
- Հ. Լ. Զ.):

13. Երկեր, էջ 387-423. Ծանօթագրութիւններ, էջ 540 542: Անհաւանական չէ որ
պատանի Վարուժանը ակղբնաբար յղացած ըլլար երկմասնեայ հատոր մը՝ տա
լով անոր խրթեւ ընդհանուր խորադիր առաջին մասին տիտղոսը, ինչպէա յետա-
գային ըրած նաևւ Հեթանոս երգերուն մէջ: Սակայն Փուշի ակօսներ տետրը,
իբր ամբողջութիւն, անտիպ մնացած է մեզի անծանօթ պատճառներով: Անկէ
չինչ ինչ կտորներ միայն տպագրուած են հեղինակին կենդանութեան՝ <<Բազմա-
վէպ>>ի մէջ եւ այլուր:

ներն ու կեղեքումը: Վարուժան անդրադարձօրէն կը խորացնէր այդ
միջավայրին մէջ, անշուշտ նաեւ իր լայնածաւալ ընթերցումներուն
օգնութեամբ, ժամանակակից <<ընկերային հարց>>ին դիտակցութիւ-
նը: <<Հոգիիս վրայ մը լեղուին պէս զդացած պիտի գրէ յե
տագային, բանուորներուն աղաղակները մէկ կողմէն, ու միւս կող-
մէն շուայտ ու արբեցող կեանքը, փ դուր թագնուող բոզացումները
բարոյիկ համարուած փարթամ ընտանիքներուն>>14:

Ցեղին սիրտը յղացուած եւ դրառուած Կանտեան ուսանողական
տարիներուն, նոյնիքն իր էապէս <<աղդային>> ներշնչումին ակըն
յայտօրէն երեւան կը բերէ Վարուժանի մէջ կոփուած դասակար-
դային գիտակցութիւնը, ինչ որ դեռ աւելի լայնածիր արտայայտու=
թիւն մը պիտի գտնէ Հեթանոս երգերուն մէջ, ինչպէա ինքն իսկ կը
հաստատէ15:

<<Ժողովո՜ւրդն է, ժողովո՜ւրդն է որ կու դայ՝
Ճամբաներուն, փողոցներուն մէջ Քաղքին
Գետեր են որ թըխակոհակ կը հոսին .
Հարստահարուած ժողովուրդն է որ կու դայ:

Գործատունէն, թիարանէն, բանտերէն
Գըրոհ կու տան: Արիւնոտ են եւ քաղցած:

-
Ոմանք աակրով, ոմանք մուրճով են զինուած.

.
Հրապարակին մէջտեղ կրակի կը տըրուի
Կառափնա,րանն՝ ... .
Եւ իր մեծ բոցն երկնոլոր
Ամբոխներուն գիտակցութեան կըլլայ ջահ:

. : Ժողովուրդն է հող կըրծող -
Մինչեւ մէջքն փր՝ տիղմին մէջ
Ուրիշներու դըղեակ շինող ամբոխն է՝
Որ ոտքի միակ մոլեգնադրոյթ ոստումով
Նոյն իր խորունկ գերեզմանին քարին վրայ
Ահաւատիկ կը կանգնի>>:

Կարծէք, Չարենցի մը <<խելագարուած ամբոխներ>>ն են որ կու
դան: Ա՛յնքան նման են պատկերային միջոցը, ինչպէս նաեւ պատ
կերներու եւ գաղափարներու շարժական հիւտքը: Ըսենք անցողաբար,

14. Առ Վ. Ահարոնեան, նշ. նմ. Դանիէլ Վարուժան, էջ 27: Նամականի, էջ 207:
15. 22. տեղեր:

որ քսաներորդ դարու մեր բանաստեղծութեան այս երկու գագաթ-
ներուն միջեւ, փ հեճուկս բացայայտ ու ծանրակշիռ տարբերութիւն-
ներու, մէկէ աւելի են հոգեկան ու քերթողա,կան <<համապատասխա-
նում>>ները: Ահաւասիկ տակաւին ըստ բաւականի անկոխ գետին մը՝
վարուժանագիտութեան կամ չարենցագլիտութեան, առ հասարակ հայ
գրադատութեան ասպարէգին մէջ: Արդարեւ, Զարթօնքէն մինչեւ
դարուս առաջին տասնամեակները Պոլիս էն Թիֆլիս երկարող մեր
գրական-մշակութային երկնակամարին վրայ ունինք շարան մը արե-
ւելահայ-արեւմտահայ զուգածին հոդիներու ինչպէս Աբովեան -
Պէշիկթաշլեան, Մեծարենց-Տէրեան, Շանթ-Շիրվանզադէ, Օշական
Զարեան, եւ ասելցնենք Վարուժան-Չարենց -, որոնք բոլորն ալ՝
իւրաքանչիւրին անկրկնելի անձնականութեամբ եւ յաճախ ընկերա-
քաղաքական պայմաններու, գաղափարախօսութիւններու եւ քերթու
ղական ըմբռնումներու զգալի տարբերութիւններով հանդերձ՝ կար
տայայսեն հայ հոգիին որոշ հասարակաց միտումները, յոյզերը,
տեսիլները ալատմական տուեալ ժամանակաշրջանի մը մէջ, իմացա-
կան ծիածան մը կամրջելով մեր ժողովուրդին երկու մեծ զանգուած-
ներուն միջեւ:

Արդէն ակնարկեցի Վարուժանի ստեղծագործութեան որակին եւ
գտած ճանաչումին: Փորձենք հիմա աւելի մօտէն դիտել պահ մը
այդ ուրոյն մեծութեան բաղկարար սաարրերը:

Սկսելով Վարուժանի գործին ամէնէն ակնառու կողմերէն, իս-
կոյն պիտի նշմարենք հոն հայ չեղու,ի արտակարգօրէն ճոխ, դեւ
ղեցիկ ու վաեմ արտայայտութիւն մը, որ բառին բուն իմաստով
լեզուական կոթող ևը կը կազմէ: Հայերէնի բազմադարեան հոլո
վայթի ընթացքին, նկատելով զայն իր արմատական մփութեանը
մէջ՝ դրաբար կամ զոյյ աշխարհաբար դրսեւորումներով, Վարուժան
կը գրասէ զենիթային դիրք մը՝ Եզնիկի, Նարեկացիի, Բագրատու-
նիի, Զարդարեանի, Ահարոնեանի եւ Զարենցի կողքին: Իսկ եթէ ու
զենք նկատի առնել մասնաւորապէս արեւմտահայերէնը, կասկած
չկայ թէ Վարուժանիի լեզուն խորհրդանիշը կը դառնայ արեւմտա-
հայերէնի ատեղծագործական արտայայտչականութեան, իր ամէնէն
բիւրեղացած տարազով, ինչպէա եղած է ճակատագիրը բոլոր ան
կիւնադարձային գրողներուն: Բաւ է մտաբերենք Տանդէն կամ Պո
տիւէն:

Կը խորհիմ թէ լեզուական կատարելութեան, գեղեցիկի ճաշակի,
հաւասարակշռութեան զգացումի այս մարզին մէջն է, համահայկա-
կան հանրապարփակ ազգայնականութեան մը ուժգին դրոշմին հետ,

2. ԲԱԶՄԱՎԷՊ 1984

ուր ամէնէն աւելի կը պարզուի Վարուժանի սուրքը Մխիթարեան մի=
ջավայրին: Ու զարմանալիօրէն փոխադարձաբար պայմանաւորուած
են իրարմէ՝ <<Համազգեաց>> ոդիէն ներշնչուած դաղափարախօսական
հաւասարակշռութիւնը եւ այն արուեստագիտական հաւասարակըշ-
ռութիւնը՝ որ էապէա կը բնորոշէ, Բադրատունի, մը լեղուն եւ ոճը:
Այնպէա Օշական, յետ հաստատելու՝ թէ Վարուժանով իր լրու-
մին կը յանգէ, Մխիթարեան ազդայնականութիւնը, անցնելով քեր-
թողական արտայայտութեան մակարդակին, յաւելուր. <<Մեր յե-
ղափոխական պայքարը կը գտնէ նոյնքան զօրաւոր ու աւելի հաւա-
սարակշիռ երբիչ մը, որքան չէ կփցած ըլլալ այա՝ նիւթերուն բոլո
րանուէր ապասարկու Սիարմանթօն>>16 ինչ որ պէտք չէ, կը կարծեմ,
որեւէ թերագնահատում ներփակէ Սփամանթոյի դործին հանդէպ:

Ինչ որ Վարուժանի վեզուին նկատմամբ՝ արդէն ընդնշմարել
կու ստայ, թէ այդ լեզուն տոսկ գեղագիտական ճաշակի մը արտաւ
յայտութիւնն ըլլալէ անդին եւ անկէ առաջ՝ արտայայտութիւնն է
բանաստեղծական հսկայ տաղանդի մը: Շարունակելով մեր վերլու
ծումը՝ այդ տաղանդին առաւել շօշափելի յատկանիշերէն դէպի աւ
նոր աւերի ներքին բաղկարարները, մեր ուշադրութիւնը պիտի գրաւ
ուի Վարուժանի քերթողական փորձառութեան այլաղան եւ այլա
տարր երեսակներէն:

Վարուժանի դրական նախաքայլերուն «Րէջ եւ անկէ ալ ետք՝ ան-
այլայլերի ներկայութիւն մ՝է ռոմանթիկ դպրոցը: Հ. Սիմոն Երեմ-
ևանի վկայութեամբ, Վարուժանի <<նախամեծար հեղինակներն էին
եւ կը մնային Շէքապիրը, Լամարտինը, Վիկտոր Հիւկոն, Ռասինը եւ

Շատոբրիանը, մեր աղգային հեղինակներէն ամէնէն աւելի կը կար-
դար Հ. Արսէն Բագրատունին, Հ. Ալիշանը, Րաֆֆին ու Սբովեանը:
Ասոնց համար ան ունէր գերագոյն հիացում եւ ինծի կ՝ըստէրը - կը շա
րունակէ Երեմեան - թէ այդ հեղինակները ամէնէէն աւելի ուժգնօրէն
աղդած են իր վրայ>> 17: Ուրեմն՝ մեծ մասամբ ռոմանթիկ հեղինակ
ներ, թէ եւ ատոնց աղդեցութիւնը պէտք է ըմբռնել, կը խորհիմ, աւ
ռաւելաբար բանաստեղծական խորքի > իմացական թռիչքի, արուես-
տի կատարելութեան, հայրենասիրական զգացումի նկատմամբ՝ քան

16 - 8-ՕՇԱԿԱՆ, անդ:
17. Հ. Ս. ԵՐ ԵՄ ԵԱՆ, Դանիէլ Վարուժան, <Հայրենիք>>, (1927), թիւ 5, էջ 52:

Չօպանեան նշմարած է Սարսուռներու մէջ Դուրեանական <<խնամութիւն> մը,

որու դէմ ուժգնօրէն րողոքած է Վարուժան (տես՝ Երկեր, էջ 508-510-- նամակ
առ Ռ. Պաղարճեան, Կանտէն, 1906 Նոյ.-Դեկտ.): Անշուշտ, լիովին իրաւացի

է Վարուժան՝ երբ կը շեշտէ էական տարբերութիւնը իր եւ Դուրեանի բանա
ստեղծութեան միջեւ. ասիկա արդելք չէ, սակայն, որ ինչ ինչ պատկերներ

կամ մերձեցումներ րանաստեղծ ին ենթագիտակցութեան մէջ տպաւորուած ըլ-
լան դուրեանական ընթերցումներէ՝ մանաւանդ սկզրնական հանդրուաններուն:

թէ բուն ռոմանթիկ արտայայտութեան ուղղութեամբ: Արդարես,
ռոմանթիկ զգայնութիւնն ու շեշտը արիստի, չունենան Վարուժանի ըս-
տեղծագործութեան մէջ տիրող հանգամանք, բայց եւ այնպէս կը
յայտնաբերեն ներկայութիւն մը այդ գործին ընդհանուր տարածքին
վրայ՝ մինչեւ քերթողին ամենահատուն այոտադրութիւնները: Ներ
կայութիւն մը, որ յատկապէս ղգալի կ՝ըլլայ, թէեւ միշտ միախառ-
նուած վարուժանեան դրական այլեւայլ փորձառութիւններուն եւ
անոնցմով փոխակերպուած, Գողգոթայի ծաղիկներ շարքին ինչ ինչ
երգերուն մէջ - ինչպէս՝ <<Տրտունջք>>, <<Խեղդուած միջատը>>, <<Մե
նաւոր>>, <<Պատգամաւորներս>>, <<Լքում>>, <<Մի,րաս է յոգնած>> -, եւ
որ մեղմօրէն կը հպանցէ նաեւ Հացին երգին ընդմէջէն:

Վարուժանի քերթողական խօսողութեան ձեւաւորման վրայ բուն
իմաստով ազդող առաջին դրական հոսանքը պէտք է նկատուի Եւ
րոպլայի պառնասեան կամ նոր-դասական շարժումը, մանաւանդ իր
իտալական գիծով:

Հ. Սփմոն Երեմեանի վերոյիշեալ խօտքերէն յայտնի է արդէն
Վարուժանի ընթելցցումներու ծիրին եւ մտաւոր զարգացման ընդար--
ձակութիւնը, որ կը հաատատուի նաեւ իր իսկ անձնական վկայու=
թեամը - <<կարդացեր էի հնդիկներէն մինչեւ Հոմեր ես Հոմերէն մին-
չեւ Մետերլինկ>>18: Չեմ կարծեր թէ ախալած ըլլանք՝ եթէ ըսենք որ
Վարուժան մեր մտաւորականներուն միջեւ կը հանդիսանայ առաջին-
ներէն մին՝ որ ունեցած են գրական-մշակութային ամենաճոխ պա
շար: Իր հետաքրքրութիւնները կ՝ընդդրկէին ոչ միայն գրականու=
թիւնը, այլ մարդուն վերաբերեալ գիտելիքներու բովանդակ ատեղ
նաշարը, մանաւանդ ինչ կը վերաբեթէր արուհատի բնադաւառին19:

Վերադառնալով նոր-դասականներու իր ընտելութեան՝ տա

տողերը, զոր դրած իր մտերմագոյն Դերենիկ Ճիզմէճեանին՝ Ճու
ղուէ Քարտուչչիի մահուան առթիւ, կը յայտնեն բաւական պերճա-
խօս կերպով, թէ իր փարումը հանդուցեալ բանաստեղծի արուես
տին՝ կը դերազանցէր սոսկ դրական-դեղարուեստական հփացումի մը
սահմանները, դառնալու համար՝ բառին բուն իսկ առումով՝ պաշ
տում. <<Իմ տեղս՝ Ինտալիոյ հողին վրայ՝ Քարտուչչխի յիշատակը
համբուրէ. իր նոր դաղադին վրայ այդտեղի աստղերը եթէ արցունք
կաթեն, լուսինը իմ աչքս ալիտի ըլլայ: Այդ ստեղի քամիները րեռ-
ներուն մէջ .եթէ զինքը ողբերգեն, տեղս Վեսումը պլիտի երգէ>>20:

18. Առ Վ. Ահարոնեան, նչ մոմ., նշ. էջեր: Տես նաեւ՝ նամակ առ Ռ. Պազարճեան,
Կանտէն, 22 Մայիս 1907. Դանիէլ Վարուժան, էջ 79-80 : Նամականի, էջ 105-106:

19. Առ Դերենիկ Ճիզմէճեան, Կանտէն, 22 Նոյ. 1907, 6 Յունը. 1908, 3 Մարտ 1908 -
Դանիէլ Վարուժան, էջ 87-89, 93: Նամականի, էջ 121-122, 128-129, 132-133 :

20. Առ Դ. Ճիզմէճեան, Կանտէն, 27 Փետր. 1907. Դանիէլ վարուժան, էջ 74:
Նամականի, էջ 98:

Ժամանակը չի ներեր իջնելու այստեղ բնագրային, ոճային, ձե-
ւական, արտայայտչական մասնակի հանգլխտութիւններու մէջ: Նը
շենք միայն, շատ ընդհանուր կերպով, խորագրային զուգահեռը՝
զոր կը գծեն՝ վարուժանեան Հեթանոս երգերը քարտուչեան Բար
բարոս երգերուն հետ (Odi barbare) : Անցնելով, այլապէս, ներշըն
չումի նիւթին եւ այդ նիւթին մերձեցումի մակարդակին, կարելի է
մատնանջել երկու բանաստեղծներուն մ.ջջեւ հետեւեալ հասարակաց
գիծերը: Հին Հռոմփ պաշտամունքը Քարտուչչիի եւ Վարուժանի
պաշտամունքը՝ հայրենի անցեալ փառքերուն եւ աւանդոյթներուն:
Երկուքին ալ յաճախակի վերաբերումը հեթանոտ դիցաբանութեան եւ
հեթանոսական՝ մերթ քիչ ծանօթ՝ անուններու - օրինակ՝ Լալագէ:
Քարտուչչիի մօտ գովերգը իտա լական միութեան հերոսներուն, Դա:-
նիէլի մօտ՝ գովերդը հայ մարտիկներու եւ յատկապէս անհատ տի-
սլարներու, ինչպէս Եփրեմ կամ ժողովրդական կերպարը Եփկիտ So
նէրի: Բնականաբար, այս բոլորը՝ իբր բնանիւթ՝ չէփն ներփակեր
անհրաժեշտորըն նոր-դասական իմացում մը: Մանաւանդ թէ, մեծ
մասամբ, կրնային շատ լաւ իբր ներշնչումի աղբիւր ծառայել ռու
մանթիկ զգայնութիւններու: Նոր-դասականութեան կնիքը, որ կը
խնամեցնէ Քարտուչչին ու Վարուժանը, այդ բնանիւթերուն մերձեց-
ման եւ մշակումի ձեւին մէջն է. ոչ .այնքան իբր անցեարի յուշեր
կամ ապագայի տեսիլներ՝ որոնք թախծօրէն կը զգուեն մեր հոդին
հեռաւոր կարօտներու արծարծումով, եւ կամ իբր բաղձանք, կոչ,
հրաւէր, որքան իբր վերյառնող կամ կատարուող կամ տուեալ ի-
րականութիւններ՝ եթէ նոյնիսկ յաղթանակփն քով սլիտի կերպա
գրուի նաեւ վիշտին բիրտ իրականութիւնը: Յատկանշական է այս
տեսակէտէն <<Եփրեմ>>ի վերջին տունը.

<<Զո՜ւր է, Եփրե՜մ.- Մինչ ազատ ժողովուրդները արդէն
Պըղընձախիւսն արձանիդ Արշալոյաով կը շաղուեն,
Հո՛ն, շիրմիդ վրայ, հերարձակ Մայր մը կայ միշտ ցաւադին
Լըքուա՜ծ Վիշտին մէջ կըրկին>>:

Վարուժան մօտէն ծանօթ էր նաեւ ֆրանսական պառնասեան դը=
պրոցին21: Քարտուչեան Բարբարոս երգերուն համապատատխան ու=
նինք Լըքոնթ Տը Լիլի դարձեալ Poemes barbares շարքը, կան
խուած՝ Poemes antiques+էն : Կարելի է մատնանշել բնանիւթային
աւելի մասնակի նմանութիւններ ալ, օրինակ՝ ընդմէջ վարուժանեան
<<Վանատուր>>ին եւ Լըքոնթ Տը Լիլի <<Ցլահեծ Հերակլէս>> (Herakles
аи taureau) քերթուածին: Նմանապէս նշելի են զուդահեռները

21. Տեսս Երկեր, էջ 476-477:

Ֆրանսուա Քուիէի բանուորական երգերուն եւ Վարուժանի նմանա
հունչ էջերուն միջես:

Ռոմանթիզմէն շեշտեր փոխ առնող, նոր-դասական ձգտումներով
շաղախուող վարուժանեան արուեստը, ձեւակերտումի իր բարդ ու
բազմադիմի յառաջընթացքին մէջ, պիտի խմորուի տակաւին ուրիշ
հիմնական հանդիպլումներու ալ տպաւորութիւններով: Խորհրդաւ
պաշտութիւնը, թէեւ Վարուժանէն նկատուած իբր <<ուղղակի ափինք-
սին>> մօտեցում մը22, ալիստի ներդործէ իր վրայ քիչ թէ շատ ինչպէա
ռոմանթիզմը՝ առանց տիրող հանգամանք ատանալու. ներկայութիւն
մը՝ զգալի յատկապէս դարձեալ Գողգոթայի ծաղիկներուն մէջ, օրիւ
նակ՝ <<Լոյա,>> եւ այլ կարգ մը քերթուածներ:

Ընդհակառակն, աւելի սերտօրէն պիտի հաղորդակցի Վարուժան
խորհրդապաշտներու կյատեր աերունդին հետ , յանձին յատկապէս
պելճիքացի Էմիլ Վերհառնի: Այա վերջինիս ժամանակակից ընկերու-
թիւնն ու կերպարանափոխուող քաղաքները նկարագրող իրապաշտ
հակումները պիտի պտնեն Վարուժանի մէջ այնպիս,ի արձագանգ մը՝
որ քերթողական իրապաշտութիւնը մփջազդային ջափանիշով աննա-

խընթաց կատարի մը պիտի հասցնէ:= Եւ ճիշտ այա կէտին մէջ կը
կայանայ, մեր համեստ կարծիքով, ամէնէն նշելի ներդրումը՝ զոր
Վարուժանի տաղանդը կատարած է միջազգային բանաստեղծութեան
անդաստանին մէջ: Չեմ կարծեր, թէ չափազանցութիւն ամլայ երբեք,
եթէ ըսենք որ արեւմտեան արդի բանաստեղծութիւնը - որու մաս

կը կազմ.է նաեւ մերը - բնաւ չէր ապրած Վարուժանէն առաջ այն-
քան կերպընկալ, այնքան գալարուն, այնքան <<բիրտ>> իրապաշտու=
թիւն մը, ընդելուզուած միաժամանակ՝ գաղափարի եւ զգացումի
բացառապէս ճոխ ու թարմ հիւսկէնով մը, որպիսին կը տեսնենք
Վարուժանի լաւագոյն կտորներուն մէջ, ուր արուեստը տեղիք չի
տար հռետորութեան կամ գիտարուեստի, ու քերթուածը կը դառնայ
իրաւ բանաստեղծութիւն:

Չեմ ուզեր աւելի կանգ առնել Վարուժանի քերթողական կա-
պակցութիւններուն վրայ, ինչպէա, օրինակ, հփացման ուրիշ բեւեռ
մը կազմող Կապրիելէ Տ՝Աննունցիոյի23 կամ Ատա Նեկրիի եւ կամ

22 Հմմտ. Անել, էջ 477-478: Խորհրդապաչտութեան նկատմամբ Վարուժանի խօսե-
լակերպը որոշ համակրանք կը թելադրէ. անշուշտ կապուած այն համոզումին՝
թէ <<որհրդապաշտութիւնն իր արտայայտութիւնը կ՝առնէ ուղղակ, նիւթէն>
(անդ, էջ 478): Գործնականին մէջ, սակայն, Վարուժանի քերթողական գրեւ
լակերպը, ըստ բաւականին, <վերապահ>> կը մնայ բուն խորհրդապաշտութեան
նկատմամբ:

23. Տես Դանիէլ Վարուժան, էջ 44 (Դասընկերս՝ Վարուժան), 91 (նամակ առ Դ.
Ճիզմէճման, Կանտէն, 11 Փետ,. 1908): Նամականի, էջ 132:

հայածին Վիկտորիա Աղանուրի հետ - քանի որ ժամանակը կը լրա-նայ եւ հարկ է որ քիչ մը .եւս բացայայտենք Վարուժանի մեծութեան
գաղտնիքները:

Լիկէոնական գրասեղաններէն սկաեալ յաճախ լսած ենք թէ հիմ-
նական չափանիշերէն մէկը բանաստեղծական մեծութեան մը՝ կը
սահմանուլի դպրոցի մը, առանձին հասանքի մը նեղ հուները դերա
զանցելու կարողականութեամը: Դժուար չէ, ուրեմն, կռահել թէ ի՛նչ
պատուանդանի վրայ կը զետեղուի Վարուժանի նման բանաստեղծ
մը, որ կը ձուլէ, կը բարեխառնէ, կը վերափոխէ, իր քերթողական
փորձառութեան մէջ, ամւուրջ դարու մը ապրումները՝ ռոմանթիզմէն
Պառնաս, խորհրդապաշտութենէն բնութենապաշտութիւն, մինջեւ ի-

րապաշտութիւն, կանգնած՝ երկու դարերու սահեքանագիծին վրայ ու
կամրջելով զանոնք՝ իբրեւ արձագանդ եւ սկիզը, իբրեւ լրում եւ
ռահվիրայ24: Այսալէս, Վարուժան իր ուրոյն եւ արժանի տեղը կը
դրաւէ դարավերջի ու դարասկիզբի ոչ միայն հայկական, այլ եւ
եւրոպական քերթողութեան մեծադոյն անուններու կողքին :

Վարուժանի բանաատեղծութիւնը եթէ կ՝ընդդրկէ սրրական հու
սանքներու եւ ուղղութիւններտև լայնածիր տղեղ մը, նուաղ ճոխ չէ
իր բնանիւթերուն, մշակած սեռերուն եւ արտայայտչական ձեւերուն

24. Ուշագրաւ են Վարուժանի հետեսեալ տողերը, ուղղուած Լեւտն Էսաճանեանին,
ուր բացորոշ կերպով կը պարզուի իր ըմբռնումը <<դպրոցֆներու նկատմամը

դեղեցիկին դերանցականութեան, եւ մանաւանդ <<իրապաշտութեան>> փր ընկաւ
լումը՝ իբրեւ գեղեցիկին հասնելու ամէնէն ուղիղ ճամբան, որ իր մէջ կը ներ-
փակէ դեղեցիկին այլեւայլ մերձեցումները: Վարուժան կը գրէ. <<ըստ իս դեւ
ղեցիկը դպրոց ջունի. գեղեցկութիւնը բազմանկիմն հատուածակողմ ևմըն է...
Եթէ գեղեցիկը արտայայտելու տարբեր ձեւերուն մէջ կը կայանան գեղար-
ուեստական դպրոցները, ես մարծեմ թէ բնութեան եւ հոգւոյն գեղեցկութիւն-
ները մէկ կերպով ճշգրտօրէն կ՝արտայայտուին - զանոնք նկատել ինչպէս որ են:
Իրապաշտ գուցէ կոչէք զիս. կ՝ընդունիմ. բայց փրապաշտութիւնը գեղեցկու-
թեան հասնելու ամէն էն ուղիղ գիծն է: Իրապաշտութեան մէջ պէտք է փնտռել
բոլոր միւս դպրոցները՝ որոնք իր ստորաբաժանումներն են լոկ. բնութիւնը իր
խորհրդաւորութիւնները ունի, իր անսանձ մրրիկները ունի, կամ իր միջօրէի
արեւուն մփակտուր խաղաղոսթիւնը. ասոնք փոխն փի փոխ նկարելով ինչպէս որ
են, ինչպէս որ սեր հոգիին վրայ փոխն ի փոխ կը ցոլան, մենք փոխն ի փոխ
կ՝ըլլանք խորհրդապաշտ, ռոմանդիկ, դասական. հետեսաբար դեղեցկութիւնը
անթերի արտադրելու :համար ես պիտի սիրէի տալ այս րոլորը մփանգամայն,
բնութիւնը ինչ որ է եւ ինչպէս որ է, մէկ քերթուածի, տունի, նոյնիսկ
մէկ տողի մէջ>> (Դանիէլ Վարուժան, էջ 119: Նամականի. էջ 117: Առաջին
հրատարակութիւնը 1910 թուականին Սվազէն գրուած կը համարի այս նամակը,
մ.ինչ երկրորդ հրատարակութիւնը զայն կը զետեղէ 1909ին, Կանտէն: Ընդդծումը
մեզմ ՝ Հ. Լ. Զ.), Ամբողջ քերթողական մը բովանդակող այս տողերուն մէջ-
բերուած վերջին բառերով, Վարուժան, կարծես, կ՝աւետէ արդէն րանաստեղ-
ծական իմացում մը, որ մեկնակէտը պիտի կազմէ Ունկարեթթիի մը <<զտու=
թեան>> եւ <էէականութեան>> ձգտումին:

ալ այլազանութեամբը: Ազգայինէն տիրայինին, հոգեբանականէն
հովուերգակին, ընկերայինէն միստիքին, քնարերդակէն եղերերգա-
կին, Վարուժան փորձած է ու տիրապէս նուաճած՝ մարդկային
րականութեան այլեւայլ երեսակները, բանաստեղծութեան մէջ ար-
դէն քաղաքացիութիւն գտած կամ հազիւ գտներիք գրեթէ րոլոր
ռերն ու ձեւերը, ինչ որ, աակայն, ամենակարեւորն է՝ Ներարկելով
հպած լարին նոր շունչ, նոր աւիշ, նոր կեանք, ստեղծելով՝ մէկ
խօսքով՝ քերթողական նոր լեզու, նոր լխօսողութիւն մը:

Արդէն Սարսուռներուն մէջ, դրեթէ քսանամեայ, Վարուժան կը
հասնի դերադիր բարձունքներու: <<Յաւերժութեան աեմին>> քերթուա
ծը, որու յղացման փուլերը ինքը Վարուժան մանրամասնօրէն կը
նկարադրէ Տոքթ. Պազարճեանի դրած մէկ նամակին մէ,ջ25 , է եւ կը
մնայ բոլոր ժամանակներու լաւագոյն արտադրութիւններու կողքին
դասուելիք կտոր մը: Քիչ անգամներ քերթողական լեզուն յաջողած
է թափանցել այնքան շեշտակիօրէն իրականութեան արտին մէջ՝ որ
քան, օրինակ, սա հետեսեալ ստղերով.

<<Խոնարհեցայ, եւ կարծեա ինձ հետ բոլոր
Բնութիւնը հոն խոնարհեցաւ, ահաւոր

Ըստուերին մէջ ծընրադիր.
Եւ միացաւ իրերուն սիրտը սըրտիա՝
Խիզախօրէն ընկղմելու համար զիա

Խորհուրդին մէջ սեւածիր>>,

եւ կամ՝
<<Լաւ. վըրայէ՛դ կը թաւալեմ քարն անդին,
Ըսպիտակ էջ, որ ու միսս կողմքն է գըրուած

Անպատճառ բան մը Մահէն.
Անոր ներքեւ գաղտնիք մ՝անշուշտ կը շընչէ,
Սի՞րտ թէ հոգի՞. ըսէ ինձ թէ ի՞նչ է.

Երկու կարիճ, այլ ոչ Էն: ->>

Կ՝ըսուի թէ Վարուժան նպատակ ունեցած ըլլար հին ազգային
կեանքէն առնուած դիւցազներգութիւն մը տալու. <<Հարճը>> թերեւս
նախափորձ մըլլար այդ ուղղութեամբ, եւ առանց նշանակութեան
չէ դուցէ որ, իր աքսորի օրերուն, Պոլիաէն Հոմերոս ուզած էր26:

25. Տե՛ս Երկեր, էջ 615-5116. նամակ առ Ռ. Պազարճեան, Կանտէն, 1906 Նոյ.-
Դեկտ.:

26- в. Ճ. ՍԻՐՈՒՆԻ, Դանիէլ Վարուժան, Հրատ. <<Արազ>>, Պուքրէշ, 1940, էջ 159:
Տես նաեւ՝ Ա: ՇԱՐՈՒՐԵԱՆ, Վաւերական վկայութիւններու լոյսին տակ Դանիէլ
Վարուժանի վերջին ամիսներու ամբողջական պատմութիւնը, <Կանչ>>, 22 Յունր.
1984, էջ в:

Եթէ Վարուժան չհասաւ տալու դասական առումով դիւցազներ-
գակ գտրծ մը, պիտի համարձակիմ, սակայն, ըսել՝ թէ դիւցաղներ-
դութիւն մ՝է իր ամբողջ քերթողական գործը՝ Սարսուռներէն մինչեւ
Հացին երգը: Երդը՝ հայութեան վիշտին եւ արիւնին, հայրենի փառ-
քերուն եւ կարօտին, հայ գիւղին եւ հողին: Փառերգը՝ սուրէ
հուրէ անցնող, մեռնող եւ վերյառնող մեր ժողովուրդին :

Լաեցինք Պղատոնի խօսքը, ով մարդարէներ կը նկատէր բանա
ատեղծները: Ա՛յդպրա կը պատգամէր ժողովուրդներու հին իմաստու-
թիւնը: Մարգաթէ է Վարուժան՝ ե՛ւ իր բանաստեղծութեամբ, իր
նահատակութեամբ: Միայն երեւութապէս անաւարտ մնացած է իր
երգը, ինչպէս երեւութասըէա միայն անաւարտ է հայ ժողովուրդի
կեանքին ամենահարազատ երգը՝ դիւցազնավէպը Սասունցի Դաւիթի:
Այդ երդին լրումն է Մհերի քարայրը, ուսկից կարձագանգէ սերունդ-
ներու սրտին մէջ յոյսի եւ ազատութեան եւ անմահոսթեան կանչը:
Եւ ի ջուր չէ որ Վարուժանի մեզի հասնող վերջին խօտքերն ալ՝ հայ
րենի գիաղին առատութեան եւ բերկրանքին, ոսկիին եւ լոյսին յոյսով
կը թրթռան.

<<Մինչեւ լեցուին շարան շարան
Պարկերն ու վե՛ր կանգնին նորէն,
Եւ աայլերն ալ ճըռուողելէն
Ոսկին թողած՝ լոյաով դառնան>>:

Այո՛, լոյսով եւ ճռուողելով ալիտի դառնան հայրենի դիւղին
սայլերը, եւ այդ լույսն է անմահութեան գրաւականը Ցեղին՝ տրու
Սիրտը երգեց Վարուժան:

Հ. ԼԵՒՈՆ ԶԷՔԻԵԱՆ

Resume

DANIEL VARUZAN POETE ЕТ ARTISTE
LE CARACTERE DE SA POESIE ЕТ LA FORMATION

DE soN ART

(A 1'occasion du centenaire de sa naissance)

P. LEVON ZEKIYAN

Daniel Varuzan est considere comme I'un des plus grands poetes
de la litterature armenienne moderne. Des publications jubilaires, des
etudes critiques et des manifestations culturelles et academiques com-
memorent partout, en Armenie Sovietique et dans la diaspora armenienne,
le centieme anniversaire de sa naissance ,qui est celebre cette annee.
Une pareille manifestation eut lieu aussi a Alep, le 25 Avril 1984, avec
la participation comme conferencier principal du Pere Levon Zekiyan,
Directeur de <<Bazmavep>>. Le texte de cette conference, publie deja dans
la presse armenienne, est reproduit ici, enrichi de notes critiques.

Apres un bref apercu biographique ой sont mises en evidence les
influences des differents milieux dans la formation de Varuzan dans les
quels il recut son instruction scolaire et universitaire - voir Constanti-
nople, Venise, Gand -, I'A. donne une analyse succinte, mais rigoureuse,
de la culture litteraire du poete, de ses contacts avec les courants artis
tiques et poetiques de I'epoque, de ses propres conceptions de I'art et
de la poesie. Varuzan у apparait comme un poete doue d'une experience
personnelle tres riche et tres variee des tendances artistiques ainsi que
des problemes sociaux de son epoque, du Parnasse au Symbolisme et a la
question ouvriere, et pourvu d'une telle verve creatrice, qu'il reussit a
depasser, en les fondant dans sa personnalite puissante et originale, les
limites et les frontieres des <<ecoles> et des courants.

La poesie europeenne - dont fait partie la poesie armenienne
connait avec Varuzan, peut-etre pour la premiere fois a un tel degre,
des accents d'un realisme plastique, tordu et <<cru>>, impregnes quand
meme d'une fraicheur de sentiments et de delicatesses toutes particulieres.

